
Transport for funksjonshemma  -  tilbakemelding

NTL/landsforening 103 vil med dette gje tilbakemelding på rapport frå arbeidsgruppe som har
utgreia ulike modellar knytt til transport for funksjonshemma.

Arbeidsgruppa har uttalt seg om 3 transportmodellar:

1) Statleg ordning som vil kunne fungere godt for brukarane. Dette vil vere ein modell
som byggjer på med ei transportordning styrt av rettar. Arbeidsgruppa er derimot redd
for at ei slik ordning kan bli kostnadskrevjande.

2) Fylkeskommunal ordning som framhevar nærleiken mellom saksbehandlar og brukar
som positivt, men at ei budsjettstyrt ordning er negativt.

3) Blandingsmodellen er ei,kjent ordning for brukarane, men uoversiktleg. Administrativt
er fordelen at dette er ei vidareføring av ei etablert arbeidsdeling, men at dette likevel
er ei fragmentert ordning.

Vi reknar med at omsynet til brukarane vil vege tyngst når ein skal velje framtidig modell. Vi
vurderer derfor den statlege modellen som den beste for brukarane då denne baserer seg på at
brukarane har rettar i høve til transport. Dette vil også bety likebehandling av brukarane i
heile landet. I tillegg vil denne modellen bli forvalta av ein framtidig arbeids- og velferdsetat
som vil bli lokalisert i alle kommunar i landet. Med dette oppnår vi stor nærleik mellom
saksbehandlar og brukar. Den statlege modellen inneber også ei meir oversiktleg ordning for
brukarane der ein får hjelp på eit kontor i høve til alle transportspørsmål. Dersom ein fryktar
at denne modellen er kostnadsdrivande så er det i stor grad eit spørsmål om innretninga på
regelverket. Transport er likevel ein så viktig føresetnad for eit fullverdig og godt liv for
funksjonshemma at kostnadsspørsmål bør vere underordna i høve til val av modell. Transport
vil også vere ein viktig føresetnad for å nå delmål 2 i IA-avtalen, få fleire funksjonshemma
inn i arbeidslivet. Sidan IA-avtalen vil bli forvalta av den framtidige arbeids- og
velferdsetaten vil transportordninga bli eit viktig tiltak i IA-arbeidet.

